
  לכּבֿוּד דעם 
קינדער־ביכל

דאָס ליכט שײַנט אויפֿן ביכל. איר האָט אַן אײגענעם פּלאַץ געפֿונען, אַן אײגענע רגע און מע טאָר 
אײַך טאַקע נישט שטערן, װײַל די דערצײלונג, פֿאַרשטײט זיך, לעבט. עס רעדט מיט אײַך. איר 

זענט טאַקע דאָ אין דער מעשׂה און איר פֿילט מיט די כאַראַקטערן אינעם ביכל. איר קענט זען די 
פֿאַרשײדענע סבֿיבֿות און איר הערט דעם װינט אין די בײמערס קרוינען, און אויך דעם דונער 

פֿונעם װאַסערפֿאַל. און אַלץ איז לעבעדיק געװאָרן צוליב די װערטער און בילדער אינעם ביכל. 
סאַראַ מתּנה!

מענטשן האָבן אַלע מאָל און אין אַלע מינים קולטורן באַניצט די דערצײלונג כּדי זיך צו פֿרײען 
און זוכן קענטשאַפֿט, צו קענען די אַנדערע, אי די װאָס זײַנען ענלעך מיט אײַך, אי זײ װאָס זײַנען 

אַנדערש – און אפֿשר מער פֿון אַלץ, צו פֿאַרשטײן זיך אַלײן.

דאָס קינדער־ביכל איז אָפֿט מאָל דער ערשטער קאָנטאַקט מיט דער ליטעראַטור און דער קונסט. 
דערפֿאַר, איז עס, דאָס קינדער־ביכל, זײער װיכטיק. איר געדענקט זיכער עטלעכע פֿון די ערשטע 

ביכער איר האָט געלײנט. צי קענט איר זיך אויך דערמאָנען אינעם געפֿיל װען די צײַט און רוים 
איז פֿאַרשװוּנדן געװאָרן?

מיר װײסן הײַנט אַז מע אַנטװיקלט דעם מוח װען מען לײענט אַ בוך. עס פֿאַרבעסערט אונדזער 
־אַבסטראַקטן ניװאָ. אונדזערע קינדערס צוקונפֿט װעט האַלטן שװערע פּראָבלעמען און קאָנפֿלי

קטן. טאָמער, זאָלן זײ די דאָזיקע פּראבלעמען און קאָנפֿליקטן לײזן, מוזן זײ טראַכטן אויף נײַע 
אופֿנים און פֿאַרשטײן אַנדערע מענטשן און קולטורן.

די שװעדישע אַקאַדעמיע פֿאַר קינדער־ביכער איז אַן אָרגאַניזאַציע אומאָפּהענגיק פֿון פּאָליטיק און 
־רעליגיע. די אַקאַדעמיע אַרבעט כּדי אַזוי פֿיל קינדער װי מעגלעך זאָלן קריגן גוטע און באַלערנדי

קע איבערלעבונגען מיט ביכער.

די שװעדישע אַקאַדעמיע פֿאַר קינדער־ביכער האָט אין דער אָ אויסשטעלונג מיט אילוסטראַציעס 
פֿון שװעדישע קינדער־ביכער, צונויפֿגעשטעלט 17 סיבות פֿאַר װאָס צו לײענען קינדער־ביכער.

דאָס בוך רופֿט אַרויס אי געלעכטער אי טרערן, 
עס קען אונדז טרײסטן און אויך אָנװײַזן נײַע 

מעגלעכקײטן.

סטינאַ װירסען

דאָס בוך העלפֿט אונדז פֿאַרבעסערן אונדזער 
שפּראַך און מע לערנט זיך נײַע װערטער.

פּער גוסטאַװסאָן

דאָס בוך סטימולירט די פֿאַנטאַזיע און העלפֿט 
אונדז שאַפֿן אינעװײניקע בילדער.

גונילע בערגשטרעם

דאָס בוך קען אַרויסרופֿן נײַע פֿראַגעס װאָס 
געבן אונדז עפּעס נײַ צו איבערטראַכטן.

אַן פֿאָרסלינד

דאָס בוך גיט אונדז װערטער פֿאַר אונדזערע 
טראַכטונגען, עס פֿאַרגרעסערט אונדזער זין און 

אונדזער װעלט.

יאָהאַן אונענגע

דאָס בוך גיט אונדז קענטשאַפֿט װעגן נאַטור, 
טעכניק און געשיכטע, װעגן אַנדערע לענדער 

און אַנדערע מענטשנס שטײגער לעבן.

לענע אֲנגערסאָן

דאָס בוך דערלויבט אונדז צו זײַן עמעצער 
אַנדערש. עס, דאָס בוך, העלפֿט אונדז אַנטװיקלען 

אונדזער מיטגעפֿיל און עמפּאַטיע.

פּידזשע לינדענבאַום

צוליב דעם בוך טראַכטן מיר איבער װאָס איז 
יאָ מאָראַליש ריכטיק, װאָס איז גוט און װאָס 

איז שלעכט.

גונאַר גרעס

דאָס בוך קען דערקלערן די װירקלעכקײט און 
העלפֿן אונדז פֿאַרשטײן קאָנטעקסטן.

שׂרה לונדבערג

דאָס בוך קען אונדז װײַזן אַז מע קען 
באַטראַכטן ס'רובֿ ענינים פֿון פֿאַרשײדענע 

קוקװינקלעך.

צעציליע טאָרוד

דאָס בוך פֿאַרבעסערט אונדזער זעלבסטאַכטונג װען מיר 
לערנען אַז עס זײַנען פֿאַראַן אַנדערע מענטשן מיט די 

זעלבע טראַכטונגען און מײנונגען װי זיך אַלײן.

שׂרה גימבערגסאָן

דאָס בוך העלפֿט אונדז פֿאַרשטײן אַז מיר 
זײַנען אי ענלעך אי אַנדערש.

יענס אַלבאָם

דאָס בוך איז אַ חבֿר װען מיר זײַנען עלנט.

אַנאַ בענגטסאָן

דאָס בוך איז אַ טײל פֿון דער קולטורעלער 
ירושה. עס גיט אונדז געמײנזאַמע 
איבערלעבונגען און רעפֿערענצן.

פּערנילע סטאַלפֿעלט

װען עמעצער לײענט אַ בוך פֿאַר אַנדערע 
איז דאָס אַ טרעפֿפּונקט פֿאַר אי קינדער אי 

דערװאַקסענע.

סװען נאָרדקװיסט

דאָס קינדער־ביכל לאָזט אונדז זיך טרעפֿן מיט 
פֿאַרשײדענע מינים קונסט. למשל, אילוסטראַציע, 

פֿאָטאָדגאַפֿיע, פּאָעזיע און דראַמע.

באַרבראָ לינדגרען

דאָס קינדער־ביכל איז דאָס ערשטע באַגעגעניש 
מיט דער ליטעראַטור – אַן אײביקע װעלט װאָס 

איז דאָ אַ גאַנץ לעבן.

עמאַ װירקע


